
ILO PAKIJ KO KEIN 
PAKIJI ṂÕÑÃ 

 

Kakien eo 
Kakien 152 (2022) ej kamo kõṃṃani ilo 

pããktõri ko, wia kake, ak leto letak ñan 

wia kake ak kõjerbal pepa pakij ko kein 

pakiji ṃõñã me ewõr mõttan perfluoroalkyl 

im polyfluoroalkyl ie (eat eo jejeļã kake men 

kein jimor ej PFAS). 

 

Kõmikõl kein rej kõjerbali ñan kõṃṃani pakij 

in nien ṃõñã ko bwe en jab deloñ kũriij, en 

jab deloñ dãn, ejjab eddep, im eban ettoon. 

 

Etke emo kõjerbal PFAS? 
PFAS rej kõmikõl ko me ñe etoļọk aer pãd 

rejjab etal im ijjidikdik ak morļọk im remaroñ 

kõṃṃan ettoon ilo mejatoto im melan ãne im 

ilo ãnbwinnid, im emaroñ kõṃṃan bũrablõm 

ko relļap ñan ãjmour. Emaroñ etal im paijin 

ṃõñã ko eļaññe rej pãd ak likũti ilo kein pakij 

ko ewõr PFAS ie. 

 

Men ko aikuj jeļã kaki 
me rejjab pen ñan 
meļeļe 

Meļeļe ko jet reļapļọk 
Ñan meļeļe ko jet reļapļọk ikijjeen PFAS, jouj im scan e 

QR code eo ak etal ñan: 

https://health.hawaii.gov/food-drug/ 

Komaroñ bar kõjerbale QR code eo ñan kappukõt pepa 

jidikdik in me eṃõj ukõte ñan: 

Ta kein emo kõjerbali? 
AOLEP pepa pakij ko kein pakiji ṃõñã me 

ewõr PFAS ie emo kõjerbali. 

Jet waanjoñak in nien ṃõñã ko me REJJAB 

AIKUJ wõr PFAS ie: 

• Kein lemlem ak wrap ko im kein ere lowa 

ak liner ko 

• Pileij ko 

• Pileij in take out ko 

• Nien ṃõñã jiddik ko kõṃṃan jãn pepa 

• Bọọk in pizza ko 

 

Wõn ro men in ejelõt er? 
Ro rej kõjerbal men ko kein pakiji ṃõñã ko: 

• Pããktõri in kõṃṃan ṃõñã ko 

• Koṃbani ko rej leto letak ṃweiuk im iṃõn 

wia ko rej wia kake men ko kõbwebwein 

jikin kõmat ak kitchen 

• Iṃõn ṃõñã ko ak iṃõn wia kake ṃõñã ko 

(ko relļap im ko redik) 

 

Ta wãween ak men ko jet 
ewõr ñan kõjerbali? 
Jouj im kõmaati men ko kein pakij me ej wõr 

wõt ippaṃ im order kein pakij ko rej loor 

kakien eo jino jãn kiõ im ṃaanļọk. Lale kilin 

ñe ej ba PFAS-free ak jããke in kamoole lal 

ta eo ej itok jãne – kein pakij ko reṃṃan 

ñan pakij ṃõñã kõṃṃani ilo Amedka 

rejjab aikuj wõr PFAS ie itok wõt jãn kate im 

kõttõpar ko an U.S. Food im Drug 

Administration ñan joļọk kõjerbal PFAS ilo 

kein pakij ṃõñã ko. Komaroñ bar kajjitõk 

juon pepa in kaṃool ak certification jãn 

kọmpani eo aṃ ej leto letak ṃweiuk eļaññe 

kein pakij eo ej loor kakien eo. 

 

Kein pakij ko jet eṃṃan ñan kõjerbali 

ekitbuuj: 

• Men ko kõṃṃan jãn pepa me ejjeļọk 

jabdewõt kar kobaikiļọk ippãn 

• Kein rabõlbõl ak tin foil ko ak men ko kar 

ere lowaer kõn tin foil 

• Bũļajtiik ko remaroñ morļọk ak foam ko 

jãn bũļajtiik ko remaroñ morļọk 

• Nien ṃõñã ko kõṃṃani jãn men ko jej 

recycle me eran lowaer ej jãn bũļajtiik ko 

remaroñ morļọk 

• Ninne ko kõṃṃan jãn pepa (waanjoñak, 

pileij in take out ko ak nien ṃõñã jiddik ko 

jãn pepa) me ewõr men ko jãn clay, wax, 

ak bũļajtiik ko remaroñ morļọk ie 

• Pepa ko im pããk ko me ewõr men ko jãn 

wax ak bũļajtiik ko remaroñ morļọk ie 

Bũļajtiik ko remaroñ morļọk rej kõṃṃan jãn 

kõjerbal kũriij in bõlok ak vegetable ko ak oil 

ko, corn starch, im men ko jet remaroñ 

morļọk im eṃṃan ñan mejatoto im        

melan ãne. 


